
Mikudagin, hósdagin og fríggjadagin verða 
samráðingar um svartkjaft og norðhavssild 

Vilmund Jacobsen

– Veitst tú, at zoofili ikki er 
ólógligt í Føroyum. Zoofili er 
neyðtøka av einum djóri.

Tað sigur Djóraverndar­
felagið, sum hevur lagt skriv 
út á almenn støð. Her hava 
fólk høvi at skriva undir 
og stuðla sjónarmiðjum fe­
lagsins.

– Veitst tú, at beint nú 
hevur ein hundur tað ordi­
liga ringt? 

Soleiðis ljóðar ein annar 

spurningur í brævinum, sum 
er lagt út saman við arkinum, 
har fólk kunnu skriva undir 
og mótmæla.

Í brævinum reisir Djóra­
verndarfelagið eisini aðrar 
spurningar, eitt nú hendan:

– Veitst tú, at beint nú eru 
fleiri tropiskir fuglar í Før­
oyum, sum ongantíð sleppa 
at flúgva.

Krevur broyting
Lagt verður aftrat í skrivin­
um, at í djóraverndarlógini í 

Føroyum stendur einki um, 
hvussu stórt eitt búður skal 
verða.

– Hetta hendir í Føroy­
um í 2015. Vit ynskja djóra­
verndarlógina broytta sum 
skjótast. Nei, vit krevja hana 
broytta!

Djóraverndarfelagið vísir 
á, at øll kunnu gera mun.

– Við at skriva undir, 
hjálpir tú okkum at deila 
boðskapin so langt og vítt 
sum møguligt, sigur felagið.

Í dag og í morgin verða 
samráðingar um makrel, 
har Føroyar hava formans­
skapin. 

Londini í makrelsemjuni 
frá 2014, Føroyar, ES og 
Noreg, gjørdu semju í 
Clonakilty 23. oktober í ár 
um eina langtíðar umsit­
ingarætlan og mest loyvdu 
veiðu fyri 2016. 

Fiskimálaráðið vísir á, at 
frá samráðingarumfarinum 
og semjuni í Clonakilty 
stendur eftir at avgera, 
hvussu tey 15,6 prosentini 

í makrelsemjuni frá 2014 
skulu býtast millum londini 
uttan fyri makrelsemjuna.

Mikudagin, hósdagin 
og fríggjadagin verða sam­
ráðingar um svartkjaft og 
norðhavssild. 

– Stórmálini í hesum 
báðum samráðingarumfør­
unum eru at royna semju 
um nýggj býti millum 
strandarlondini um svart­
kjaft og norðhavssild, sigur 
Fiskimálaráðið.

Djóraverndarfelagið krevur, at djóraverndarlógin 
verður broytt sum skjótast

Hesa vikuna verða 
strandarlandasamráðingar 
í London um makrel, 
svartkjaft og norðhavssild

Ikki ólógligt at 
neyðtaka djór

Rigmor Dam, lands­
stýriskvinna og Føroya 
Handverksmeistara­
felag, umrøddu í síðstu 
viku yrkisútbúgvingar, 
sum handverksmeist­
arafelagið vil hava 
meira í fokus

Sunnudagin varð skipað 
fyri jólasølu í skúlanum í 
Nólsoy. Nógv forvitnisligt 
var á søluni, og nógv fólk 
vóru inni á gólvinum

Harður 
streymur 
og vánalig 
líkindi

- Fleiri ísfiskalínuskip 
koma inn at landa hesa 
vikuna. Øll hava verið 
undir Føroyum og hava 
nógv mest av toski og 
hýsu og so nakað av 
longu og brosmu.

Á Fiskamarknaði Føroya 
siga tey, at flestu línuskip 
koma inn at landa síðst 
í hesi vikuni, men onkur 
landar longu í dag.

- Frystilínuskipini eru 
øll til fiskiskap, eitt er 
við Eysturgrønland, 
eitt við Ísland, og eitt 
er undir Føroyum. 

Um útróður verður sagt, 
at streymurin verður 
harður alla vikuna, 
og veðrið fer neyvan 
at roynast heldur.

- Vit vænta tí ikki 
nakran serligan útróður í 
vikuni, verður lagt aftrat.

Partrolararnir hava 
framvegis smáligan 
fiskiskap. Eitt par 
kemur inn at landa í 
dag, og onnur koma 
seinni í vikuni.

Á Fiskamarknaði 
Føroya siga tey, at nøkur 
pør liggja við bryggju, 
men fara útaftur, 
tá veðrið batnar.

Fríggjadagin, tá mett 
varð um útlitini fyri 
hesa vikuna, var bara 
ein djúpvatnstrolari 
til fiskiskap. Hesin 
fiskar upsa og landar 
væntandi síðst í vikuni. 

Væntandi fór onkur 
djúpvatnstrolari út 
um vikuskiftið.

Fríggjadagin vóru fýra 
trolbátar til fiskiskap. 

- Allir eru á Skeivabanka 
og fiska mest havtasku. 
Eingin kemur inn fyrr 
enn miðskeiðis ella 
síðst í vikuni, vita 
tey á Fiskamarknaði 
Føroya at siga.

vilmund@sosialurin.fo

– Veitst tú, at beint nú hevur ein hundur tað ordiliga ringt? sigur 
Djóraverndarfelagið, sum krevur djóraverndarlógina broytta

Samráðingar 
í London 


